
 

Publicaziuns ufficialas dils 28 da zercladur 2024 
 

Vischnaunca Trun 
 
Damondas da baghegiar  
 
Datum da publicaziun: 28-06-2024  
 
Petents:   David e Rita Tiri Via Fravia 6, 7166 Trun 
Representanza:  Sossai SA tecnica da casa Via Campliun 6, 7166 Trun  
Object:    Montascha d’ina pumpa termica d’aria sin parcella 2823 a Darvella  
Zona:    Zona d’adattaziun al vitg (VA)  
 
Datum da publicaziun: 28-06-2024 
Petents:  Marcel e Gianna Michel Via Gravas sut 6 7166 Trun  
Object:    Midadas da contuorn sin parcella 2728 a Gravas  
Zona:    Zona dil Vitg (V)  
 
 
Protestas:  
Ils plans ein deponi en canzlia communala. L’investa publica cuoza 20 dis dapi il datum da 
publicaziun.Pro�testas ein d’inoltrar en scret enteifer 20 dis dapi la pu�blicaziun alla suprastonza 
communala Trun.  
 
Administraziun communala Trun 
 
 
Excrements da tgauns en praus e pastiras  
La suprastonza communala ei vegnida fatga attenta ch’ei dat possessuras e possessurs da tgauns che 
laian scher ils excrements da lur tgauns en praus e pastiras. Excrements da tgauns ein nuscheivels per la 
sanadad dallas vaccas sco era d’auters animals. Nus fagein at�tents sin l’obligaziun dils possessurs da 
tgauns dall’all�ontanar ils excrements e supplichein d’exequir quei consequentamein. 
 
Suprastonza communala Trun 
 
 
Mortori  
 
Decurtins Franzestg Giusep, naschius ils 19 da mars 1954 e morts ils 24 da zercladur 2024.  
 
Controlla da habitonts Trun 
 
 
Baselgia Nossadunna dalla Glisch  
 
Preziadas pelegrinas e preziai pelegrins  
Muort la renovaziun vid l’entrada dalla baselgia a Nos�sadunna dalla Glisch dat ei pil mument negin 
access per entrar en baselgia. Nus engraziein a Vus per la capientscha.  
 
Pleiv catolica romana s. Martin Trun 
 
 



 
Casa s. Martin Trun Fiasta da stad en Casa s. Martin, Trun  
Sonda, ils 29 da zercladur envida la Casa s. Martin, Trun, parents ed enconuschents da nossas 
cussadentas e cussadents sco era vischinas e vischins dalunsch e da�maneivel all’usitada fiasta da stad 
cun grillada, buffet da salata e dessert. L’occurrenza ha liug denter las 11.00 e las 16.30. Vossa viseta 
fagess a nus grond plascher, seigies beinvegni.  
 
Meinacasa e persunal 
 
 
Crusch Cotschna Svizra Grischun enquera persunas voluntaras  
 
Per il center da transit Bellavista a Mustér enquera la Crusch Cotschna Svizra Grischun per il project 
con�nect persunas voluntaras. Encuretg vegnan persunas ch’ein aviartas per damondas da persunas 
fugitivas, che vulan passentar communablamein temps, mussar tu�destg, dar giugs ni interprender 
activitads sportivas. Persunas interessadas san s’annunziar tier la Crusch Cotschna Svizra Grischun sut 
081 258 45 77 ni connect@srk-gr.ch. 
 
Crusch Cotschna Svizra Grischun 

mailto:connect@srk-gr.ch

